
ᑐᓂᔭᐅᔪᑦ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑏᓰᑉᐱᕆ 2015 
 
ᐆᒧᖓ 
 
ᑐᑭᓯᒋᐊᕈᑎ: X       ᐃᓱᒪᓕᐅᕆᐊᓕᒃ:   
 
ᐱᔾᔪᑎᓕᒃ:  ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ − ᐊᐅᓚᔾᔪᑎᖏᓐᓂ ᐅᓪᓗᒥᒧᑦ ᐋᖅᑮᒋᐊᕐᓂᖏᑦ  
. 
ᐅᓪᓗᒥᒧᑦ ᐋᖅᑭᒋᐊᕆᐊᓖᑦ:  
 
ᐃᒪᕐᒥᐅᑕᐃᑦ: 
1) ᑑᒑᓖᑦ ᐃᒪᕐᒥᐅᑕᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ: 

• ᐊᑐᓕᖅᑎᑕᐅᓯᒪᓂᖏᑦ ᐊᕐᕌᒍᖓᓐᓂ ᐱᖓᔪᐊᓐᓂ ᑑᒑᓖᑦ ᐃᒪᕐᒥᐅᑕᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 
ᐅᖃᐅᓯᐅᓚᐅᖅᓯᒪᔪᑦ ᑲᑎᒪᑎᓪᓗᒋᑦ ᕿᒥᕐᕈᔭᐅᓪᓗᑎᑦ ᐊᑐᓂ ᐱᖓᓱᑦ ᐅᑭᐅᖅᑕᖅᑐᒥᑦ ᐊᕕᑦᑐᖅᓯᒪᔪᑦ 
ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎᖓᓐᓂ ᑲᑎᒪᑎᓪᓗᒋᑦ ᐊᑦᑑᑉᐱᕆᒥ ᓅᕖᑉᐱᕆᒻᒥᓪᓗ 
2015−ᒥ. 

• ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᐅᓂᒃᑳᓕᐅᖅᓯᒪᔪᑦ ᓂᕕᖓᑖᕐᓂᑦ ᓅᑦᑎᕆᓂᕐᒧᑦ 
ᐱᖁᔭᖏᓐᓂ ᐊᒻᒪᓗ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᒻᒪᓗ ᑲᑎᑦᑐᒋᑦ ᓄᓇᖅᐸᓯᕐᒨᖅᑐᐃᑦ 
ᐱᔭᐅᔪᓐᓇᕐᓂᖏᑦ ᓂᕐᔪᑏᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᐅᓂᒃᑳᖅ ᓴᖅᑭᖅᑕᐅᓚᐅᖅᓯᒪᔪᖅ ᓅᕖᑉᐱᕆᒥ 
2015−ᒥ. 

 
2) ᐊᖑᓇᓱᑦᑕᐅᕙᑦᑐᑦ ᐅᓂᒃᑳᓕᐊᕆᕙᑦᑕᖏᑦ: 

• ᓴᓪᓕᓂᑦ ᓴᓂᕋᔭᕐᒥᓪᓗ ᐊᖏᖅᑕᐅᓚᐅᖅᓯᒪᔪᑦ ᑲᑎᑦᑐᒋᑦ 27 ᐊᐃᕕᖅᑕᐅᔪᓐᓇᖅᑐᓂᑦ 
ᐊᐅᓪᓚᕈᔾᔭᐅᓯᒪᔪᓂᑦ 2015−ᒧᑦ. ᑲᑎᑦᑐᒋᑦ 21 ᓚᐃᓴᔅᓯᖃᖅᑐᑎᑦ ᐊᐃᕕᖅᑕᐅᓚᐅᖅᓯᒪᔪᑦ 
ᐊᐅᓪᓚᕈᔾᔭᐅᓯᒪᔪᓄᑦ. ᑕᒫᓂ 18 ᐊᓯᕙᖅᑏᑦ ᐱᓚᐅᖅᓯᒪᔪᑦ. 

• ᓰᑏᑉᐱᕆᒥ ᐊᑦᑑᑉᐱᕆᒥᓗ, ᐱᓕᕆᔨᒻᒪᕆᓐᓂ ᐃᖅᑲᓇᐃᔭᖅᑎᒥᑦ ᐃᖃᓗᐃᑦ ᐊᓪᓚᕕᖓᓐᓂ 
ᖃᐅᔨᒋᐊᖅᑐᖃᓚᐅᖅᓯᒪᔪᖅ ᐆᒪᔪᕐᓂᐊᖅᑎᒃᑯᓐᓄᑦ, ᑐᔅᓯᕋᖅᑐᓂ ᓂᕐᔪᑎᑦᑕᐅᕙᑦᑐᑦ ᖃᑦᑎᐅᒻᒪᖔᑕ 
ᕿᓚᓗᒐᐃᑦ, ᐊᐃᕖᑦ ᑑᒑᓖᓪᓗ. 

 
ᐃᖃᓗᐃᑦ: 
ᒥᑦᑎᒪᑕᓕᒻᒥ ᐃᖃᓗᒐᓱᐊᕐᓂᖅ ᐃᖃᓗᓕᕆᔨᒃᑯᖏᑦ: 

• 2015 ᐱᖓᔪᒋᓚᐅᖅᓯᒪᔭᖓ ᐊᕐᕌᒍᖓ ᖃᐅᔨᓴᖅᑐᑎᑦ ᐃᖃᓗᒐᓱᐊᕈᓐᓇᕐᒪᖔᑕ ᒥᑦᑎᒪᑕᓕᐅᑉ 
ᖃᓂᒋᔭᖓᓂ. ᓯᕗᓪᓕᖅᐹᒥ ᐅᓂᒃᑳᓕᐅᕐᖓᑕ ᐱᖓᔪᐊᓐᓂᒎᖅ ᐊᕐᕌᒍᒥ ᐃᖃᓗᒍᓐᓇᓚᐅᖅᓯᒪᔪᑦ.   

• ᐃᖅᑲᓇᐃᔭᖅᑏᑦ ᐱᓕᕆᖃᑎᖃᖅᑐᑦ ᐃᓄᐊᕋᕐᒥᑦ ᐃᖅᑲᓇᐃᔭᖅᑎᖏᓐᓂᓪᓗ ᓇᓗᓇᐃᔭᖅᓯᒪᑦᑎᐊᖅᑐᓂᑦ 
ᐆᑦᑑᑎᐅᔪᓂᑦ ᖃᑦᑎᓂᑦ ᐃᖃᓗᓐᓂᕐᒪᖔᑕ ᑎᑎᕋᕐᓂᐊᕐᖓᑕ ᑕᕝᕙᓂ ᐊᕐᕌᒍᒥ. ᕿᒥᕐᕈᑲᐃᓐᓇᕋᑦᑎᒍ 
ᑕᓪᓕᒪᐅᔪᓂᑦ ᓇᒥᑐᐃᓐᓇᖅ ᖃᐅᔨᓴᓚᐅᖅᓯᒪᒻᒪᑕ ᐃᒪᕐᒥ 999−ᓂᒃ ᐃᖃᓗᓐᓂ ᖃᐅᔨᓴᓚᐅᖅᓯᒪᔪᑦ. 

 
 
ᑭᖑᑉᐸᐃᑦ: 

• ᑭᖑᑉᐸᒐᓱᖃᑦᑕᖅᑐ ᒫᓂ (SFA) ᕿᑭᖅᑖᓘᑉ ᐃᑭᖓᓂ ᐊᒻᒪᓗ ᑭᖑᑉᐸᒐᓱᖃᑦᑕᓕᖅᑐᑦ ᓄᓇᕗᒻᒥ ᔪᓚᐃ 
14, 2015. 

• ᑲᑎᑦᑐᒋᑦ ᓄᓇᕗᒻᒥ ᑐᓂᔭᐅᓚᐅᖅᑐᑦ ᐊᑦᑑᑉᐱᕆᒥ 28, 2015 ᒫᓃᓚᐅᖅᑐᑦ 1267 mt. 



ᒪᑉᐱᖅᑐᒐᖅ 2−ᖓ 2−ᓂᑦ 

ᐊᑯᑭᑦᑐᓂ ᖃᓕᕋᓖᑦ: 
1) ᓄᓇᐅᑉ ᖃᓂᒋᔭᖓᓂ ᐃᖃᓗᒐᓱᐊᕐᓂᖅ: 

• ᓰᑏᑉᐱᕆᐅᑎᓪᓗᒍ 2015, ᐅᑭᐅᖅᑕᖅᑐᒥ ᐃᖃᓗᓕᕆᔨᒃᑯᑦ (AFA) ᖃᓕᕋᓕᒐᓱᓚᐅᖅᓯᒪᔪᑦ 
ᐊᑦᑐᓈᑯᑖᕐᓂᑦ ᐃᒧᓯᔾᔪᑎᓂᓪᓗ ᐊᑐᖅᑐᑎᑦ. ᓯᑯᒧᑦ ᑭᓯᐊᓂ ᐱᔪᓐᓇᓚᐅᓐᖏᑦᑐᑦ ᐃᓚᖓᓐᓂ; ᑭᓯᐊᓂᓕ, 
ᖃᐅᓱᐃᑦᑑᑉ ᐃᑉᐱᐊᕐᔫᓪᓗ ᖃᓂᒋᔭᖓᓐᓂ ᐱᔪᓐᓇᓚᐅᖅᑐᑦ.  

• ᐊᑦᑑᑉᐱᕆᒥ ᐃᖃᓗᒐᓱᓚᐅᖅᓯᒪᔪᑦ ᓄᓇᕗᑦ ᓯᓚᑖᓂ NAFO ᓇᓗᓇᐃᒃᑯᑎᓕᒻᒥ 0A ᕿᑭᖅᑕᕐᔪᐊᑉ 
ᖃᓂᒋᔭᖓᓂ ᐊᑦᑐᓈᕐᓂᑦ ᐊᑐᖅᑐᑎᑦ, ᐊᒧᓯᔾᔪᑎᓂᓪᓗ.   
 

2) ᐃᒪᕕᒻᒥ: 
• ᐊᑦᑑᑉᐱᕆᐅᓕᖅᑎᓪᓗᒍ 30, 2015, ᑲᑎᑦᑐᒋᑦ ᐱᔭᐅᔪᓐᓇᓚᐅᖅᑐᑦ ᓄᓇᕗᒻᒥ ᑐᓂᔭᐅᓯᒪᔪᑦ NAFO 

ᓇᓗᓇᐃᒃᑯᑎᓕᓐᓂᑦ 0B ᐊᒻᒪᓗ 0A ᐱᔭᐅᓚᐅᖅᓯᒪᔪᑦ 6374.3 mt ᐊᒻᒪᓗ 1142 mt, ᑕᕝᕙᓂ.   
 
 
ᒥᐊᓂᕆᔭᐅᓂᖏᑦ ᓴᐳᒻᒥᔭᐅᓂᖓᓘᓐᓃᑦ: 
ᐱᓪᓗᐊᑕᐅᔪᑦ ᑕᒫᓂ ᐱᓕᕆᐊᕆᓯᒪᔭᑦᑎᓐᓂ ᐅᑯᐊᖑᕗᑦ: 

• ᐱᓕᕆᖃᑎᒋᓪᓚᕆᒃᑕᕗᑦ ᓄᓇᕗᑦ ᒐᕙᒪᖓ ᐊᒻᒪᓗ ᐸᓖᓯᒃᑯᑦ ᕿᓚᓗᒐᐃᑦ ᑐᒑᓖᑦ 
ᓇᓗᓇᐃᒃᑯᑦᑎᖅᑕᐅᓂᖏᓐᓄᑦ ᓄᓇᓕᖕᓂ. 

• C&P ᓴᖅᑭᔮᖅᑎᑦᑎᕖᑦ ᐃᒃᐱᐊᕐᔪᖕᒥ, ᐃᖃᓗᒃᑑᑦᑎᐊᖅ, ᐊᐅᓱᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, ᑯᒑᕐᔪᒃ, ᓇᐅᔮᑦ, 
ᒥᑦᑎᒪᑕᓕᒃ, ᐸᖕᓂᖅᑑᖅ, ᕿᑭᖅᑕᕐᔪᐊᖅ, ᑲᖏᖅᖠᓂᖅ, ᖃᐅᓱᐃᑦᑐᖅ, ᐊᒻᒪᓗ ᓴᓂᑭᓗᐊᖅ. 

• ᐊᕐᕙᒐᓱᒍᓐᓇᕈᑎᓄᑦ ᐱᔪᓐᓇᐅᑎᑖᖅᑎᑦᑎᓚᐅᖅᐳᒍᑦ ᓴᓂᕋᔭᖕᒥ ᓇᐅᔮᓄᓪᓗ. 
• ᑖᒃᑯᐊ ᐸᖅᑭᒃᓯᓂᖅ ᐊᒻᒪᓗ ᓴᐳᒻᒥᔭᕐᓂᖅ ᒪᕐᕉᓐᓂᒃ ᐃᖅᑲᓇᐃᔭᖅᑎᖁᑎᒥᓂᒃ 

ᐃᖃᓗᒃᑑᑦᑎᐊᕐᒨᑎᑦᑎᓚᐅᕐᒥᔪᑦ ᖃᐅᔨᓴᕆᐊᖅᑐᑎᒃ ᐊᒻᒪᓗ ᑕᐅᑐᒋᐊᖅᑐᖅᑐᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᒻᒪᓗ ᐱᓐᖑᐊᓂᒃᑯᑦ ᐃᖃᓗᒐᓱᓐᓂᐅᕙᑦᑐᓂᒃ, ᑲᑎᒪᖃᑎᖃᑦᑐᑎᒃ ᓄᓇᓕᓐᓂ ᐃᖃᓗᒃᑖᕕᒻᒥᐅᓂᑦ 
ᐊᒻᒪᓗ ᐱᓕᕆᐊᖃᑦᑐᑎᒃ ᐱᐊᓂᒃᑕᐅᓯᒪᖏᑦᑐᓂᒃ ᑎᑎᖅᑲᓂᒃ.  

• ᖃᖓᑕᔪᒃᑯᑦ ᖃᐅᔨᒋᐊᖅᑕᐅᓂᖏᑦ ᐅᔾᔨᖅᓱᐊᖑᓪᓗᑎᒃᓗ ᖃᓕᕋᓕᖕᓂᐊᖅᑏᑦ ᐊᒻᒪᓗ ᑭᖑᒃᐸᖕᓂᐊᖅᑏᑦ. 
• ᐃᖃᓪᓕᐊᖃᑦᑕᕐᓂᖅ ᐃᖃᓗᐃᑦ ᑰᖓᓐᓂ ᖃᐅᔨᒋᐊᖃᑦᑕᕐᓂᕗᑦ ᐊᑭᓕᒐᒃᓴᓕᐅᕆᓯᒪᓕᖅᑐᒍᑦ ᒪᕐᕉᖕᓂ.  

ᐊᑭᓕᒐᒃᓴᒥ ᑐᓂᓯᓂᕆᔭᕗᑦ $3500 ᐊᒻᒪᓗ ᐃᖃᓪᓕᐊᕈᑎᖏᑦ ᐱᔭᐅᓪᓗᑎᒃ. 
 
 
ᑎᑎᕋᖅᑕᐅᓯᒪᔪᑦ ᐅᑯᓄᖓ: ᐅᑭᐅᖅᑕᖅᑐᒥᑦ ᐊᐅᓚᔾᔪᑕᐅᕙᑦᑐᑦ − ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 
ᑲᓇᑕᒥ 
 
ᐅᓪᓗᖓ:    ᐊᑦᑑᑉᐱᕆ. 30, 2015 
 


